
Nga aktiviteti i Fondacionit “The Bislimi Group”: 
 

KATËR TALENTË KOSOVARË FITOJNË BURSAT DHE UDHËTOJNË PËR 
STUDIME NË AMERIKË 

 
Prishtinë, 15 gusht 2006--Fondacioni i sapo themeluar “The Bislimi Group”, i ndau 
katër bursa për talentë nga Kosova, që të studijojnë në një nga Universitetet më 
prestigjioze në Amerikë, konkretisht në Texas Lutheran University (TLU), Teksas, 
ShBA. 
 
Bursat u ndanë para pak ditësh, dhe bursistët tani më janë pajisur me viza studentore për 
në Amerikë dhe me bileta ushëtimi për datën 16 gusht 2006.  Përfituesit e bursave janë 
kualifikuar nga një konkurencë shumë e fortë akademike. Nxënësit dhe studentët 
konkurues ishin nga të gjitha trojet e Kosovës dhe nga Kosova Lindore, si dhe nga 
shkolla të mesme publike e private, sikurse edhe nga Universitete të ndryshme publike e 
private të Kosovës dhe jashtë Kosovës, si ishte ai i Europës Jug-Lindore në Tetovë. 
Kriteret për kualifikime kanë qenë mjaftë të forta në aspektin e njohurive akademike, 
njohjes së gjuhës angleze, aftësive të larta talentuese, etj. 
 
Talentët kosovarë kanë patur mundësi të konkurimit në bazë të kritereve të caktuara nga 
Fondacioni “The Bislimi Group” në programin e bursave për studime akademike 
universitare në SHBA “Arsimim për Paqë”, në një afat të mjaftuar kohor dhe nga një 
informim i gjërë përmes mediave të shkruara dhe elktronike të Kosovës. Bursat në fjalë u 
jepen kandidatëve të përzgjedhur për katër vite, apo deri në përfundim të studimeve në 
TLU.  
        
Në bazë të njoftimit nga komisioni për pranim të studentëve në Texas Lutheran 
University, Fondacioni bënë të ditur se përfitues të bursave nga ky program janë: 
 

1. Bukurije Zeqiri, e lindur më 06.07.1986 në Mitrovicë. Bukuria është një e re 
brilante kosovare. Ajo ka të arritura akademike të larta dhe ka qenë shumë aktive 
në aktivitetet jashtë shkollore. Ka mbaruar shkollën e mesme me notë mesatare 
5.0, sikurse edhe vitin e parë të fakultetit në Universitetin Amerikan në Kosovë 
(AUK) në Prishtinë. Bukuria ka patur një jetë të vështirë gjatë viteve më të 

vëshitra të historisë kosovare. Por, duke u bazuar në të arriturat akademike, 
sukseset në aktivitetet jashtëshkollore, rezultatet e punës për një kohë të shkurtë 
në firmën Proterm, besohet në suksese të plota të Bukuries, në aspektin 
akademik, professional, shoqëror, dhe pse jo edhe ne angazhimet e saja për 
popullin dhe për vendin e vet, për Kosovën, ku ajo do të kthehet për të zhvilluar 
veprimtarinë e vet profesionale, sipas bindjes tonë. Ajo shprehet se 
“falemderimet sa do të mëdha të jenë, nuk mund të përshkruajnë punën e 
Fondacionit, sepse të krijosh mundësi studimi në SHBA për kosovarët e rinjë, 
është të realizosh ëndërra. E të paktë janë ata që realizojnë ëndërrat. Fondacioni 
The Bislimi Group me të vërtetë i ka mbetur besnik motos së vet.” 

  
2. Getoar Mjeku, i lindur më 28.09.1987 në Prishtinë, ka mbaruar me sukses të 

shkelqyeshëm shkollimin e mesëm në shkollën e mesme Memorial High School 
në Houston, Texas. Gjithashtu ka patur aktivitete të ngjeshura jashtë shkollore, 
për çka dëshmojnë lëvdatat, mirënjohjet dhe diplomat që ai i posedon. Besojmë 
se ai do të ketë suksese të larta akademike, dhe ato do t’i vejë në zbatim për të 
mirën e vendit dhe të kombit, dhe se do të kthehet në Kosovë për të kontribuar 
në atë drejtim. I bindur se me dëshirë do të kthehet në Kosovë, Getoari thot, 
“kontributi im nuk do të çonte shumë peshë sikur ai të mbetej jashtë kufijve të 
Kosovës. E ardhmja ime është Kosova. Mundësia që më ka ofruar programi i 
bursave i këtij fondacioni, është edhe një shtytje e një obligim më shumë që të 
punoj sa më shumë në të ardhmen. E përsëri, e ardhmja është Kosova.”  

 
3. Aida Sopa, e lindur më 06.07.1987 në Ferizaj, ka mbaruar shkollën e mesme me 

notë mesatare të lartë. Suksesi i saj akadamik ka vazhduar, dhe ajo tani i ka 
radhitur dhjetëshet në Universitetin e Evropës Jug-lindore në Tetovë, ku ka 
mbaruar vitin e parë të studimeve. Aida, me një të folme fluente të anglishtes, të 
arritura të larta akademike, me një opus të lëvdatave, mirënjohjeve e diplomave 
nga aktivitetet jahtëshkollore, me një edukatë të lartë familjare, me synimin e saj 
për realizimin e ëndrrës tani të vetme për të arritura të larta të diturisë, na jep 
besueshmërinë e plotë se ajo nesër do të jetë një eksperte e kërkuar në Kosovë, 
dhe se ajo do të jetë aty ku e kërkon interesi i vendit dhe i kombit. “Të punosh 
për vendin tend është më shumë se punë – është kënaqësi,” thot ajo, e 
buzëqeshur nga gëzimi se ëndërra e saj për të studijuar në SHBA po bëhet 
realitet. “Jam e sigurtë se Fondacioni do të mburret me punën tone, sepse këtë ia 
kemi borxh jo vetëm z. Bislimi që e mundësoi këtë program, por edhe vet 
Fondacionit, familjes, dhe dashamirëve tjerë që po na përkrahin.” 

 
4. Vlora Bërbatovci, e lindur më 14.06.1987 në Prishtinë. Ka mbaruar vitin e 

dymbëdhjetë të shkollimit, ose vitin e tretë të gjimnazit  “Sami Frashëri” me notë 
mesatare 5,0. Vlora ende nuk ka diplomuar, sepse duhet mbaruar edhe vitin e 
katërtë, por, ajo ka refernca me shkrim nga të gjithë profesorët e saj, si dhe 
vendim nga drejtoria e shkollës, që ajo të avancohet dhe të regjistrohet në 
Universitet drejtpërdrejt, pra, pa pritur të diplomojë. Për të arriturat e Vlorës në 
aspekte të diturisë, duke qenë pjesëmarrëse dhe fituese e shumë  kuizeve dhe 
garave të diturisë, kanë shkruar edhe më parë gazetat e ndryshme për talentin e 

saj. Ajo posedon një mori lëvdatash, mirënjohje e diploma për sukseset në 
aktivitetet jashtëshkollore. Edhepse Vlora ende nuk ka marrë ndonjë përgjigje 
nga MAShT, për mundësinë e regjistrimit të drejtpërdrejt në Universitet, Texas 
Lutheran University në bashkëpunim me Fondacionin “The Bislimi Group” ia 
dhurojnë një vit akademik, duke u bazuar në referencat e profesorëve dhe 
vendimin e drejtorisë së shkollës si dhe në vlerat e vet Vlorës. “Është me të 
vërtetë mahnitëse se si një universitet amerikan të jep kaq shumë mundësi 
avansimi. Dituria ka qenë dhe mbetet etja ime më e madhe. Shpresoj se këtë 
ëndërr të studimit në një vend ku aftësitë të hapin dyer, do të realizoj së shpejti.” 
Është brengosës fakti se në rastin e Vlorës, Fondacioni është munduar që të 
sigurojë një pjesë të mjeteve shtesë financiare, duke kërkuar përkrahjen edhe të 
MASHT-të e KK të Prishtinës, por pa përgjigje deri më tani.  

 
Duke u bazuar në vlerat e kandidatëve, zyrytarët e fondacionit shpresojnë dhe besojnë 
fort, se të gjithë përfituesit e bursave do të arrijnë suksese të larta akedamike, dhe pas 
realizimit të ëndrrave të tyre në hulumtim të diturisë, do të kthehen e të shërbejnë në 
Kosovë. Gjithashtu besojmë se programi , i cili do të vazhdojë çdo vit, do të realizojë 
tërësisht qëllimin e vet prioritar.   
 
Në fund, ideatori dhe realizuesi i programit të bursave për studime universitare në SHBA, 
z. Faton Bislimi, i diplomuar nga TLU, dhe tani duke magjistruar në Administratë 
Publike dhe Marrëdhënie Ndërkombëtare në Universitetin e Harvardit, Shkollën 
Postdiplomike të Qeverisjes John F. Kennedy, shprehet se “shtylla më e forte në 
ndërtimin e një vendi dhe kombi përparimtar është arsimimi kualitativ.” Bislimi, tutje 
thotë: “nuk ka kënaqësi më të madhe se sa të shohësh fytyrat e buzëqeshura të gjeneratës 
së pare të shkollarëve tanë, të cilën suksesin e deritashëm do ta vazhdojnë edhe në 
Amerikë, që nesër t’I kthehen Kosovës, të ndihmojnë në ndërtimin e shtetit të ri të 
Kosovës në aspektin arsimor, shoqëror, dhe ekonomik. Vendi ynë ka nevojë për kuadro të 
tilla.” Bislimi tutje thot se “falëmderimi më i madh i takon TLU-së, që përmes këtij 
programi bursash po kontribuon për Kosovën në një vlerë prej mëse $60,000 vetëm për 
këtë vit, që brenda katër vitesh do të rritet në $720,000 kur TLU do të ketë 16 kosovarë 
në gjirin e vit si fitues të bursave Arsimim për Paqe.”  
 
Vullneti i mirë sjellë sukses dhe The Bislimi Group mbetet i paluhatur në qëllimin e tij 
për krijimin e sa më shumë mundësive për arsimim kualitativ për kosovarët e rinjë të 
talentuar.  
 

# # # 
 
 
 
 
 
 
 
           

Kosovë: Bul. Nëna Terezë, Sheshi Zahir Pajazitit, Hyrja I, Nr. 3, Prishtina, Kosova 10000 
Tel / Fax: +381 38 247 235 * Web: www.bislimi.org * E-Mail: info@bislimi.org  

SHBA / USA: The Bislimi Group, 5506 Spanish Oak Dr * Houston, TX 77066 * United States of America 
Tel: +1 281 642 2920 Fax: +1 832 201 0491 * E-Mail: group@bislimi.org  

 

http://www.bislimi.org/
mailto:info@bislimi.org
mailto:group@bislimi.org

